
 ރިޔާސަތުން ވާހަކަދެއްކެވުން:

)ކޮމިޓީގެ ފެށޭ ބައި ރކެޯޑުކުރެވިފައި ނވުޭ( ...މުޢިއްޒު، ފޭދޫ ދާއިރާގެ އިއްޒަތްތެރި މެންބަރު މުޙއަްމަދު ނިހާދު، ގުރއަިދޫ 

ޝަފީޤު  الله ދާއިރާގެ އިއޒްަތްތެރި މެންބަރު އިބްރާހީމް ރިޟާ، ވެލިދޫ ދއާިރާގެ އިއޒްަތްތެރި މެންބަރު މުޙއަްމަދު ޢަބްދު

އުތރުު ދާއިރާގެ މެންބަރު އިމްތިޔޒާް ފަހުމީ. ކުރީ ދވުަހުގެ މަސއަްކަތް މއިަދު ވެސް ކުރިއަށް  އަދި އަޅުގަނޑު މާފަންނު  

އެޖެންޑާގެ   އެއީ  މަސއަްކަތް.  ދިރާސާކުރުމުގެ  ބިލު  ގާނޫނުގެ  އިޖުރަޢާތުގެ  ޖިނާޢީ  ހިމެނެނީ  ގައިވާ    1ގެންދއިުން 

ނިހެން ކަންކަމުގެ ތެރޭގައި ހިމަނާފައި އޮތް ކަމެއް ތި  ކަންތައްތއަް. އޭގެ ތެރެއިން، އޭގެ އިތުރުން އަޅުގަނޑުމެން އެހެ

ބޭފުޅުންނާ ހއިްސާކޮށްލާނަން ފުރަތަމަ ތި ބޭފުޅުންގެ އިޒުނައެއް ނެތއިްޔާ. އެހެނިހެން ކަންތަކުގެ ތެރޭގައި ތި ބޭފުޅުންގެ  

ލާނަން ފުރަތަމަ އިނގޭތޯ. އެއީ  އަށް ޖެހި  2އޒިުނައެއް ނެތް ކަމަށވްަނީނަމަ އަޅުގަނޑުމެން ކުރއިަށް މިދެންނެވީ ނަންބަރު  

ކޮރަޕްޝަން ކޮމިޝަނަށް އަޅުގަނޑުމެން ސިޓީއެއް ފޮނވުާފއަވިާނެ އެސް.ޓީ.އޯ ސިންގަޕޫރ ޕްރއަވިެޓް ލިމިޓެޑާ  -އެންޓި

ކޮރަޕްޝަން ކޮމިޝަނުން ފޮނވުާފައިވާ އަޅުގަނޑުމެން ކޮމިޓީން  - ގުޅުން ހުރި ރިޕޯޓުތަކުގެ މައްސަލައާ ގުޅިގެން އެންޓި

ނި ހޯދުމުގެ ނިންމި  ލޔިެކއިުންތަކެއް  ގުޅޭ  މއަްސަލައާ  އެ  އެއީ  ޖވަާބު.  ފޮނވުާފއަިވާ ސިޓީއެއްގެ  އެތަނަށް  ނމްުމަކަށް 

އަޅުގަނޑުމެންނާ  ބޭފުޅުންނާއި  އެ  ފޮނއުވްާފއަި،  ބޭފުޅުން  އެ  ސިޓީއަށް  އެ  ފޮނއުްވީ.  އަޅުގަނޑުމެން  ސިޓއީެއް 

ކަ އެދުނު  އަޅުގަނޑުމެން  ދިޔައީ.  އެބަ  ކޮމިއުނިކޭޓްވަމުން  ކޮށްދއެވްަމުން  ފުރިހަމަކޮށްދއެްވާ،  އިޖާބަދއެްވާ  ންތައްތައް 

ގެންދަވާ. އަޅުގަނޑު އެ ސިޓީ ދަންނވަައިލާނަން ފުރަތަމަ އިނގޭތޯ. ރައްޔިތުންގެ މަޖިލިސްގެ ރައީސް، ރައީސް އަލްފާޟިލް  

 ސިޓއީަށް ހަވާލާދީފައި މި އޮތީ. މުޙއަްމަދު ނަޝީދަށް، ވެދުން ސަލާމަށްފަހު ދަނންަވަމެވެ. ދެން އަޅުގަނޑުމެން ފޮނވުި

ސިޓީގައި ވެސް ދެންނވެިފއަިވީ ފަދއަިން ތިޔަ    2020ޖުލައި    C57-2020/37  7-123މި ކޮމިޝަންގެ ނަންބަރު  

ނަންބަރު   ބަޔާންކޮށްފައިވާ    3ސިޓީގެ    2020ޖޫން    57FJD123-2020-34   30އިދާރާގެ  ނަންބަރުގައި  ވަނަ 

ފޮށިގަނޑެއްގައި ހުރި ވަރަށްގިނަ އަދަދެއްގެ ލިޔުންތަކެކޭ. މި ކޮމިޝަނުން އެ ލިޔުންތައް ސްކޭންކުރުމުގެ    66ލިޔުންތަކަކީ  

އަދި ހާޑް ޑިސްކްފަދަ ތަކެތި   މަސއަްކަތް ކުރިޔަށްގެންދިޔައިރު އޭގެ ތެރއެިން ބއަެއް ފޮށިގަނޑުގައި ސީ.ޑީ، ޑީ.ވީ.ޑީ

  66ހުރއިިރު އެއްފޮށިގަނޑެއްގައި ހުރީ ވޯރކިންގ ކަރުދާސް ކަންވަނީ ފާހަގަކުރެވިފައެވެ. މީގެ ތެރއެިން، މީގެ އިތުރުން  

ނަންބަރު   ބޮކްސް  އޭ.ސީ.ސީ  ތެރެއިން  ތޯޓަން   34ފޮށިގަނޑުގެ  ގްރާންޑް  ބޮކްސްގައި  ލޭބަލްކޮށްފައިވާ  ގޮތުގައި  ގެ 

އަސްލު އާއި އެ ރިޕޯޓުގެ އެގްޒިބިޓްސް ހުރިކަން މި ކޮމިޝަނަށވްަނީ ފާހަގަކުރެވިފައެވެ.    1ގޭޝަން ރިޕޯޓު  އިންވެސްޓި 

މިދެންނވެުނު ވޯރކިންގ ކަރުދާހުގައި ގިނަ އަދަދެއްގެ ސްޓިކީ ނޯޓާއި އެކިއެކި ނޯޓްތައް ލިޔެ ލޭބަލްކޮށްފއަިވާތީވެ އާއި  

ކުރަންޖެހޭނެތީވެ ވޯރކިންގ ޕޭޕަރ ހިމެނޭ ބޮކްސްގައި ހުރި ލިޔުންތައް މި އެ ލިޔުންތައް ސްކޭންކުރާނަމަ އެތަކެތި ވަކި 

ކޮމިޝަނުން   ލިޔުންތައް  ހުރި  ޑިސްކްގައި  ހާރޑް  އަދި  ޑީ.ވީ.ޑީ  ސީ.ޑީ،  އަދި  ނވުާނެ.  ސްކޭންކޮށްފައި  ކޮމިޝަނުން 

ވާނަމަ އެތަކެތީގެ ކޮޕީއެއް ތިޔަ އެކްސްޓްރެކްޓް ކޮށްފައި ނުވާނެވެ. އެހެންނަމވަެސް، އެތަކެތި ތިޔަ އޮފީހުން ބޭނުންފުޅު

އޮފީހާ ހވަާލުކުރެވޭނެ ވާހަކަ މަޢުލޫމާތަށް ޓަކައި ދެންނެވީމެވެ. ތިޔަ އޮފީސް އެ ވިދާޅުވަނީ ރައްޔިތުންގެ މަޖިލީހަށް. 

އިދާރާއާ  ތިޔަ  މަޢުލޫމާތު  ޑިސްކްތަކުގައިވާ  ހާޑް  އަދި  ޑީ.ވީ.ޑީ  ސީ.ޑީ،  ޕޭޕަރސް،  ވޯރކިންގ  މިދެންނެވި  ވީމާ، 

މި  ހިއްސާ ފިޔަވައި  ކޮމިޝަނަށް އަންގަވއަިދެއްވުން އެދެމވެެ. އަދި އެތަކެތި  މި  ގޮތެއް ނިންމވަައި  ގުޅޭގޮތުން  ކުރުމާ 

ފޮނއުވްުމަށް ޓަކައި ތއަްޔާރުކޮށް  ތިޔަ އިދާރއާަށް  މި ކޮމިޝަނުން  ގުޅުންހުރި ލިޔުންތަކުގެ ސޮފްޓް ކޮޕީ  މއަްސަލައާ 

ލިޔުންތަކާ އެ  އިދާރއާިން  ތިޔަ  ކޮމިޝަނަށް  ނިމިފއަވިާތީ  މި  ހަމަޖައްސަވައިދެއްވާ  އިންތޒިާމްތައް  ހަވާލވުުމުގެ   

ފޮށިގަނޑުގައި ހުރި ލިޔެކިއުމާއި ތަކެތި ވަކިވަކި ބޮކްސްތަކާއި، އެ    66އަންގަވއަިދެއވްުން އެދެމވެެ. އިސްދެ ދެންނެވި  

ޓެއް މި ސިޓއީާއިއެކު އެއްކަރުދާސްކޮށް ބޮކްސްތަކުގައި ހިމެނޭ ފއަިލްތަކަށް ލޔިެކއިުމާއި ތަކެތީގެ ތަފްސީލު އިނގޭނެ ލިސް

ތިޔަ އިދާރއާަށް މަޢުލޫމާތަށް ޓކަައި ފޮނުވީމެވެ. އަދި ދަންނަވަމެވެ. މި މއަްސަލއަަކީ ކޮމިޝަނުން މިހާރު ރވިއިުކުރުމަށް 

 ނުރަނގަޅު  ނިންމާފއަިވާ މއަްސަލައެއް ކަމުގައިވާތީ މައްސަލަ އިތުރަށް ތަޙުޤީޤުކުރަން ޖެހއިްޖެ ހިނދއެްގައި ތަޙުޤީޤަށް

އަސަރެއް ފޯރާނެފަދަ ކަމެއް ދިމާނވުާނޭހެން މި މއަްސަލައިގެ މަޢުލޫމާތުގެ ސިއްރު ހިފެހެއްޓުމަކީ ކޮންމެހެން މުހިނމްު  

ކަމެއް ކަމުގައިވާތީވެ އެ މަޢުލޫމާތުތަކަކީ ލިޔުންތަކއާިމެދު ފަރވުާތެރިވެ ކަމާއި ގުޅުން ނެތް އެއްވެސް ފަރާތަކާ ހިއްސާ  

ކަށވަަރު ކުރެވޭނެ އިންތޒިާމެއްގެ ދަށުން އެ ލިޔުންތަކއާިމެދު ޢަމަލުކުރެއްވުން އެދެމެވެ. އެމައްސަލަ މި  ނުކުރެވޭނެކަން  

ކޮމިޝަނުން ރވިއިުކުރުމަށްފަހު މިމއަްސަލއައާިމެދު ކޮމިޝަނުން ނިންމާ ނިންމުމެއް ތިޔަ އިދާރާއާ ހިއްސާކުރާނެ ވާހަކަ  

 ކޮމިޝަންގެ ރއަީސް ސޮއިކުރައްވާފައި އޮތް. އެއީ އަޅުގަނޑުމެން ގެ ސިޓީ. އ2020ެޖުލައި    15ވެސް ދެންނވެީމެވެ.  

އެ ލިޔުންތައް ހޯދުމާ ގުޅިގެން ފޮނއުްވެވި ސިޓީގެ ފުރަތަމަ އެ ބޭފުޅުން ދއެްވި ޖވަާބަކަށް ފަހުގައި އަނެއްކާ އަލުން ހަމަ 

އަދަދެ ވަރަށްގިނަ  އެބައިނގޭ  އެހެނވްީމާ،  ސިޓީފުޅެއް.  ފޮނުއްވެވި  ގުޅިގެން  އެ މިކަމާ  ވާހކަަކަން  ލިޔުންތަކެއްގެ  އްގެ 

ހުރި ޑކޮިޔުމެންޓްސްތަކެއްގެ ވާހަކަ. އެހެނވްީމާ، އެ ހުރިހާ ޑކޮިޔުމެންޓްސް ފޮޓޯ ކޮޕީ   66ދއަްކވަަނީ.   ފޮށިގަނޑުގެ 

ގެ  ނެގުމުގެ ބޭނުމެއް ނެތް. އެކަމަކު އެ ބޭފުޅުން ވަރަށްބުރަ ބޮޑު މަސައްކަތެއް ކުރައވްާފައި މވިަނީ ސްކޭން ކުރެއވްުމު 

ހާޑް   އޭގެ  އަޅުގަނޑުމެން  ދެން  ކަންތައްތަކެއް.  ހވަާލުކުރއެވްުމުގެ  އަޅުގަނޑުމެންނާ  ދެން  ކުރއަްވާފައި  ކަމެއް  ހުރިހާ 

ޑކޮިޔުމެންޓް ބޭނުންވާ ކަމަށްވަނީނަމަ އެކަމުގެ ވެސް އަޅުގަނޑުމެން ގޮތެއް ނިންމުމަށްފަހުގައި ދަންނަވާލީމަ އެކަން ވެސް  

އެހެނވްީމާ އޮތީ.  ހަމަ ވާގޮތަށް  ރަނގަޅު.  ނިންމާލަން  މއިަދު  ގޮތެއް  ދެކެވަޑައިގަންނަވާ  ބޭފުޅުން  ތި  އެކަމުގައި   ،

އެއާއިއެކުގައި އަޅުގަނޑުމެން  މި މއަްސަލައާ ގުޅިގެން ސިއްރު ހިފެހެއްޓުމުގެ ކަންތައްތަކާއި މި ކަންކަމަށް އެ ބޭފުޅުން  

މައްސަލަ ރައްޔިތުންގެ މަޖިލީހަށް ހުށަހެޅި މި ކޮމިޓީއަށް  އެބަ ރިކުއެސްޓްކުރައްވާ. އިރުޝާދު ދއެްވާ. މި ކޮމިޓީން މި  

އެނގިވަޑައިގަންނވަާނެ އެންޓި - ފޮނއުވްުމާއިއެކުގައި މި ކޮމިޓީން މި މައްސަލަ ބަލަން މިހރާު ފެށިފައި މވިަނީ. ދެން 

ފުޅުން މިހާރު އަލުން  ކޮރަޕްޝަން ކޮމިޝަނުން ކުރީގައި މިމައްސަލަ ބައްލަވާފައި ފއަިލްކުރައްވާފައި އޮތް ކަމެއް އެ ބޭ

ރވިިއުކުރައްވަން ފެއްޓެވިކަން މޑީިޔާގައި ވެސް ހާމަކުރައްވާފައިވޭ. އަދި މިހާރު އަޅުގަނޑުމެންނަށް ފޮނއުްވާފައި މި އޮތް  

ސިޓީގައި ވެސް އެކަން އެބައިނގޭ. ރައްޔިތުންގެ މަޖިލީހުން މި މައްސަލަ ބެލުމުގައި އަޅުގަނޑުމެން ފެއްޓުމާ އެކުގައި  

ކޮރަޕްޝަން ކޮމިޝަނުން ވެސް ރިވިއުކުރައވްަން ގަސްދުކުރައްވާ ކަމަށް ނޫނީ -އަޅުގަނޑަށް ލަފާކުރެވެނީ މި އެންޓި  ކަމަށް

ފައްޓވަާފައިވާ ކަމަށް އެ ބޭފުޅުން އިޢުލާންކުރެއްވީ އެހިސާބުން. އެހެނވްީމާ، އަޅުގަނޑުމެން ކޮމިޓީން މި ކުރާ މަސައްކަތް  

އުޓޭނިއަސްލީ. އެކަމަކު އެ ބޭފުޅުންގެ ތަޙުޤީޤަށް ހުރަސްނޭޅޭނެ ގޮތަކަށް. އަޅުގަނޑަށް   ހަމަ ސިމިވެސް ކުރިއަށް ގެންދާނީ

އެޅިގެން  ހުރަސް  ތަޙުޤީޤަކަށް  ކުރާ  އިދާރއާަކުން  އެހެން  އަދި  މަސއަްކަތަކުން  ކުރާ  ކޮމިޓީން  އަޅުގަނޑުމެން  ޔަޤީން 

ހިންގަވާ ގޮތަކަށް އެކަން ކުރައްވާ ޒާތުގެ ތަޙުޤީޤެއް    ކޮރަޕްޝަން ކޮމިޝަނުން އެ-ނުދާނެ. ކޮމިޓީން މިކުރަނީކީ އަދި އެންޓި

އިންތޒިާމް   ބެލެހެއްޓޭނެ  ރއަްކާތެރިކަމާއިއެކު  ޑޮކިޔުމެންޓްސްތައް  ހިއްސާކުރައްވާ  އެބޭފުޅުން  އެހެނވްީމާ،  ނޫން. 

ގެ ލަފާފުޅެއް ބޭނުންވޭ އަޅުގަނޑުމެން މަޖިލިސްގެ އިދާރާއާ ގުޅިގެން ކަށަވަރުކުރާނަން. އަދި ހަމަ އެއާއިކުގައި ތި ބޭފުޅުން

ހޑާްކޮޕީތައް އަޅުގަނޑުމެން ކޮންމެހެން ބޭނުނވްާނެތޯ. މިހާރު ޕެންޑްރައިވްތަކާއި މި ހާޑް ޑިސްކްތަކަށް މި ޑޮކިޔުމެންޓް 

 އެޅިފައިވާތީވެ. އިއޒްަތްތެރި މެންބަރު ނިހާދު. 

 

 ވާހަކަދއެްކވެުން: ފޭދޫ ދާއިރާގެ މެންބަރު މުޙއަްމަދު ނިހާދު 

ވާހަކަ   ވައްކަމުގެ  އެއް  ތެރެއިން  ވައްކަމުގެ  ބޮޑެތި  އެންމެ  އޮތް  ހިނގާފައި  ޤައުމުގައި  މުޤއަްރިރު.  ޝުކުރއިްޔާ 

ގުޅުންހުރި  މިކަމާ  އެހެނވްީމާ،  އޮތީ.  މި  އައިއްސަ  ހަމއަަށް  ކޮމިޓީއާ  އަޅުގަނޑުމެން  ދއަްކަނީ.  މި  އަޅުގަނޑުމެން 

މުގައި އޭ.ސީ.ސީން ވެސް އެދޭތީ އަދި އަޅުގަނޑުމެންގެ މި ކޮމިޓީ މެންބަރުން ވެސް އަޅުގަނޑު  ލޔިެކއިުންތައް ސިއްރުކުރު

ޤަބޫލުކުރަނީ ހަމަ މަޢުލޫމާތު ސިއްރުކުރަން އެއްބާރުލުން ދޭނެ ކަމަށް. ހަމަގއަިމު ވެސް އަޅުގަނޑު ހުށަހަޅަނީ އެދިފައި 

ތައްތައް ބަލަން. އަޅުގަނޑުގެ ސވުާލަކީ އަޅުގަނޑުމެންނަށް  އޮތް ގޮތަށް ސިއްރުކޮށްގެން އަޅުގަނޑުމެން ބަލަންޖެހޭ ކަން

ހޑާްކޮޕީ ސީދާ ނުލިބުނު ކަމުގައި ވިޔަސް ސްކޭންކޮށްގެން އަޅުގަނޑުމެންނާ ހަމއަަށް ސީ.ޑީތަކެއްގައި ވިޔަސް އެ މަޢުލޫމާތު 

ންނަށް ރަސްމީކޮށް ތި މަސއަްކަތް އަޅުގަނޑުމެންނާ ހަމއަަށް ލިބޭނީ ކޮން ތާރީޚއެްގައިތޯ. ކިހާ ހިސާބއެްގައިތޯ އަޅުގަނޑުމެ

 ފަށއަިގަނވެޭނީ.  

 

 ރިޔާސަތުން ވާހަކަދެއްކެވުން:

ޝުކުރިއްޔާ އިއޒްަތްތެރި މެންބަރު. މިހާރު އެ ބޭފުޅުން އަޅުގަނޑުމެންގެ ރިކުއެސްޓާ އެއްގޮތަށް ތއަްޔާރުވެ އަޅުގަނޑުމެން  

މަސައްކަތްކުރަން އެ  ހަމަ  އެހެނވްީމާ،  އޮތީ.  ވަގުތު ހަވާލވުާންޖެހިފައި  ހަމަ  ބޭފުޅުންނަށް  އިދާރީ  އަޅުގަނޑުމެންގެ   

އެންޓި ގޮތަކަށް  ހަވާލުވާން -ލިބވިަޑައިގެން  އޮތީ.  އެހިސާބުގައި  ހަވާލުވުމުގެ  އެ  ގުޅިގެން  ކޮމިޝަނާ  ކޮރަޕްޝަން 

ން ނަންގަވާ  އަޅުގަނޑުމެން ދާންޖެހެނީ. އެހެނވްީމާ، މިހާރު ހާޑް ޑކޮިޔުމެންޓްސްތއަް، ޕްރިންޓް އައުޓްސްތައް އެ ބޭފުޅު

ފޮށިގަނޑުގެ ވާހަކަ އެ ދައްކަނީ. އެހެންވީމާ، އެހާ ގިނަ އަދަދުގެ ކޮޕީ    65މިއީ ކޮންމެހެން އަޅުގަނޑުމެން މިދެންނެވި  

ނަންގަވާފައި އެ ކަންތައްތައް ކުރުމުގެ ބަދަލުގައި ހަމއަެކަނި ޑިސްކްތައް، ހާޑް ޑިސްކްތަކަށް މި ޕެންޑްރއަވިްތަކަށް މި  

ސްތައް އަޅުގަނޑުމެންނަށް ލިބުނީމަ ފުދޭނެނނޫްތޯއޭ ސުވާލަކީ. އެހެނވްީމާ، އެގޮތަށް ތި ބޭފުޅުން އެންމެ  އެޅޭ ޑޮކިޔުމެންޓް

 ރަނގަޅު ކަމަށވްަނީނަމަ އަޅުގަނޑުމެން އެ ޖވަާބު އެ ބޭފުޅުންނަށް އަރުވާ ގޮތަށް. 

 

 ފޭދޫ ދާއިރާގެ މެންބަރު މުޙއަްމަދު ނިހާދު ވާހަކަދއެްކވެުން: 

ކަމާއި ގުޅުންހުރި ރިޕޯޓުތަކާއި ރިޕޯޓާ ރިލޓޭެޑް ޑޮކިޔުމެންޓްސްތައް އެ ސީ.ޑއީަކަށް އަޅާފައި ނަމަވެސް  އަޅުގަނޑުމެންނަށް  

ލިބުނީމަ ރަނގަޅވުާނެ. ދެން ކޮންމެހެން އަޅުގަނޑުމެން ހުރިހާ އއެްޗެއްގެ ކޮޕީއެއް ބޭނުނވްާނެ ކަމަކަށް ނުދެކެން. ދެން 

ދާއިރުގައި އިތުރު މަޢުލޫމާތު ބޭނުންވާ ކަމުގައި ވެއްޖިއްޔާ އަޅުގަނޑުމެން  އަޅުގަނޑުމެން އެ ރިޕޯޓުގެ މއަްޗަށް ބަލަމުން

 ހާޑް ކޮޕީ ހޯދުމަށް މަސައްކަތްކުރަން ފެންނަ ކަމަށް އަޅުގަނޑު. 

 

 ރިޔާސަތުން ވާހަކަދެއްކެވުން:

އއިޒްަތްތެރި މެންބަރު    އަޅުގަނޑަށް ހީވަނީ ދެންމެ؟ އެހެން އިއްޒަތްތެރި މެންބަރުން ދެކވެަޑައިގަންނަވާ ގޮތަކީ ކޮބައިތޯ

އެއީ   އެހެނވްީމާ،  ޤަބޫލުފުޅުކުރެއްވޭ.  ވެސް  މެންބަރުންނަށް  އއިޒްަތްތެރި  ހުރިހާ  ގޮތަށް  އެފާހަގަކުރެއްވި  ނިހާދު 

އަޅުގަނޑުމެން މި ކޮމިޓީން ނނިްމާ ނިންމުން ގޮތުގައި ބަލައިގަތީ. އާދެ! ޝުކުރިއްޔާ. އަޅުގަނޑުމެން އަސްލު މއިަދުގެ  

އިވާ ޖިނާޢީ އިޖުރަޢާތުގެ ގާނޫނަށް އިޞްލާޙު ގެނއަުމުގެ ބިލުގެ ދިރާސާގެ މަސއަްކަތް އަނެއްކާ ވެސް  ގަ  1މއަިގަނޑު  

  42ބުނވެިދިޔަ ގާނޫނުގެ    -44ގެ،    44ކުރއިަށް މިގެންދަނީ. މިހާރު އިއްޔެ އަޅުގަނޑުމެން ނިންމާލި ހިސާބަކީ، އާދެ!  

ހަމަޖައްސައި އެ މއާްދާގެ )ހ( އިން ފެށިގެން )ރ( ގެ ނިޔަލަށް   ވަނަ މއާްދާގެ ފެށޭ ޢިބާރާތް އެއީ އެ މއާްދާގެ ކަމުގައި

ވަނަ ނަންބަރު    4ވަނަ ނަންބަރާއި    3ވަނަ ނަންބަރާއި    2ވަނަ ނަންބަރާއި    1ހުރި އަކުރުތަކަކީ އެ މއާްދާގެ )ހ(ގެ  

ގެ)ށ(. މި    42. އެ  އަކުރު އިތުރުކުރުން  2ކަމުގައި ހަމަޖައްސައި އެ މާއްދާގެ )ހ(ގެ ފަހަތަށް އަންނަނިވި ފަދއަިން  

މއާްދާގެ ދަށުން މީހަކު ހއަްޔަރު ކުރުމުގައި ފުލުހުން ޢަމަލުކުރާނީ އިޖުރަޢާތުތައް މި ގާނޫނުގެ ދަށުން ހަދާ ގަވާއިދުގައި 

ގޮތަކަށް   އެހެން  ގާނޫނއެްގައި  އެހެން  )ނ(  ކިޔައިލާނަން.  ވެސް  )ނ(  ދެން  ދއެްތޯ.  ރަނގަޅު  ބަޔާންކުރަނވްާނެއެވެ. 

ނވުާހާ ހިނދަކު މި މއާްދާގެ )ށ(ގެ ދަށުން ހަދާ ގަވާއިދުގައި އަންނަނވިި ކަންކަން ހިމެނޭ ގޮތުން މީހނުް  ބަޔާންކޮށްފައި  

އެބައިތައް ކޮބައިތޯ  ބަޔާންކުރަނވްާނއެެވެ.  އިޖުރަޢާތުތައް  ގޮތުގެ  ޢަމަލުކުރަންވީ  ފުލުހުން  ؟ ހައްޔަރުކުރުމުގައި 

މީހުންނާއި ނުކުޅެދުންތެރިކަން ހުންނަ މީހުންނާއި އެނޫން ކުޑަކުދިންނާއި މާބަ  -1)ވަގުތުކޮޅަކަށްފަހު( )ނ( ގެ   ނޑު 

ވެސް ޚާއްޞަ ރައްކާތެރިކަން ބޭނުންވާ މީހުން ހައްޔަރުކުރުމުގައި ޢަމަލުކުރަންވީ އިޖުރަޢާތުތައް. އެވެސް އެ ގަވާއިދުގެ  

ބިޑއިަ ގޮތާއި  ޢަމަލުކުރަންޖެހޭ  ނެއްޓުމުގައި  އަޅުވައި  ބިޑި  އެކުލވަަންޖެހޭނެ.  ގޮތާއި،  ދއެްތޯ  ބެހެއްޓޭނެ  ޅުވާފައި 

ގައި ކުޑަކުދިންނާއި    1ބިޑއިަޅުވާފައި ބެހެއްޓޭނެ އެންމެ ގިނަވަގުތު. )ވަގުތުކޮޅަކަށްފަހު( އާދެ! ދެންމެ މި ދަންނވަާލި  

މީހުން  ބޭނުންވާ  ރައްކާތެރިކަން  ޚާއްޞަ  ވެސް  އެނޫން  މީހުނންާއި  ހުންނަ  ނުކުޅެދުންތެރިކަން  މީހުންނާއި  މާބަނޑު 

ކުރުމާއި ނުކުރަންވީ އިޖުރަޢާތުތައް. އަޅުގަނޑުމެން މެންބަރުންނަށް މި ފެނުނީ އެހެން ގާނޫނުތަކުގައި މި ލަފްޒުތައް  ހއަްޔަރު

ގޮތް އެއްގޮތްކޮށްލުން ބެލުމަށް. ނުކުޅެދުންތެރިކަން މި ލަފޒްުތޯ ޚާއްޞަ ރައްކާތެރިކަމެއް ބޭނުންވާ  ގެނއެްސަ ހުންނަ 

ގާނޫނުތަ އެހެން  މިގޮތަށްތޯ  މެންބަރުން މީހުން  އެއްގޮތްކޮށްލުމަށް  މި  އެހެނވްީމާ،  އޮތީ.  ހެދިފައި  އެކުލެވިގެން  ކުގެ 

ފާހަގަކުރައްވާ. އިދާރީ ބޭފުޅުން އެކަން ކޮށްލއަިދެއވްާނެ. ދެން އިނީ ބިޑިއަޅުވާ، ބިޑިއަޅުވާ ނެއްޓުމުގައި ޢަމަލުކުރަންޖެހޭ 

ހައްޔަރުކުރެވޭ މީހާ ހއަްޔަރަށް    - 3ބެހެއްޓޭނެ އެންމެ ގިނަ ވަގުތު.  ގޮތާއި، ބިޑިއަޅުވާފައި ބެހެއްޓޭނެ ގޮތާއި، ބިޑިއަޅުވާފައި  

ދެކޮޅު ހަދާ ޙާލަތުގައި ބާރުގެ ބޭނުންކުރވެޭނެ މިންވަރާއި ގޮތް. ދެން މއިަށް ކޮމެންޓްތައް ފނޮއުްވާފައި ހުރި ފަރާތްތކަަކީ  

ދަން  މި  އަޅުގަނޑުމެން  ދެންމެ  އާދެ!  )ވަގުތުކޮޅަކަށްފަހު(  ބަކޮބއަިތޯ.  އެއީ  ނވަާލި  ތެރޭގައި  ރަން ކުއިތުރުއިތަކުގެ 

ހުށަހެޅއުްވި ކަމެއް ދެއްތޯ. )ވަގުތުކޮޅަކަށްފަހު( އާދެ! ދެންމެ މި ދަންނވަާލި މއާްދާ އާއި އޭގައި ހިމެނޭ އަކުރުތަކަށް  

އެއްވެސް އިޞްލާޙެއް ހުށަހެޅިފއަެއްނުވޭ އެއްވެސް ތަނަކުން އއެްވެސް ޢއާްމު ފަރާތަކުން ވިޔަސް. އެހެނވްީމާ، ދެނމްެ 

ރަނގަޅު ކަމަށް. އެއީ އަޅުގަނޑުމެން ފަހުން އެއްގޮތްކޮށްލަން ބެލި ލަފުޒުތައް ރަނގަޅުކޮށްލާފައި  މި ދަންނވަާލި މއާްދާތައް  

ބެލުމާއި އެކުގައި މއިަށް ގޮތެއް ނިންމާނީ. އެހެންނަމވަެސް، މިހާރު މި ދަނންވަާލި ގޮތް މީގައިވާ ވާހަކަތައް އެއީ ރަނގަޅު  

ވަނަ   44ބުނވެިދިޔަ ގާނޫނުގެ    -45ރެވިފައި މި ވަނީ. އެގޮތަށް ނިމުނީ.  ވާހަކަތަކެއްގެ ގޮތުގައި މެންބަރުންނަށް ފާހަގަކު

އޭނއާަށް ގާނޫނީ ވަކީލެއްގެ    -5ގެ )ށ(    44ވަނަ ނަންބަރު އަންނަނިވި ގޮތަށް އިޞްލާޙުކުރަން.    5މއާްދާގެ )ށ(ގެ  

ކުރީގައި  އިންނާނީ  ދެން  އަދި  ލިބިގެންވާކަން.  ލިބިގެންވާ  ޙައްޤު  ހޯދުމުގެ  ބައްލަވާލަދެއްވާ.    އެހީތެރިކަން  އޮތްގޮތް 

އޭނއާަށް ގާނޫނީ ވަކީލެއްގެ އެހީތެރިކަން ހޯދުމުގެ ޙއަްޤު   -5ގެ )ށ( ގެ    44ޢަމަލުކުރެވޭ ގާނޫނު. )ވަގުތުކޮޅަކަށްފަހު(  

  -46ލިބިގެނވްާކަން. އެހެނވްީމާ، މިހާރު ގެނވެިފައިވާ އިޞްލާޙުގެ ރަނގަޅުކަން އަޅުގަނޑުމެންނަށް މި ފާހަގަކުރވެުނީ.  

ވަނަ މއާްދާގެ )ހ( އަންނަނިވި ގޮތަށް އިޞްލާޙުކުރުން. އަރިމަތީ ސުރުޚީ، ހއަްޔަރުކުރުމަށްފަހު   45ނވެިދިޔަ ގާނޫނުގެ  ބު

ކޯޓު އަމުރެއްގެ ދަށުން ނުވަތަ ކޯޓު އަމުރަކާ ނުލާ ނަމވަެސް މީހަކު ހއަްޔަރުކޮށްފި   -ގެ )ހ(   45ޢަމަލުކުރަންޖެހޭ.  

ކަސްޓޯޑިއަ ލަސްނުކޮށް  ގެންދަނވްާނެއެވެ.  ކަމުގައިވާނަމަ  އޭނާ  މަރުކޒަަކަށް  ފުލުހުންގެ  ހުންނަ  ފެސިލިޓީއެއް  ލް 

ޕްރޮސެކިއުޓަރ   ކޮމެންޓެއް.  އޮތް  ފޮނުވާފައި  އޮފީހުން  ޖެނެރަލްގެ  ޕްރޮސެކިއުޓަރ  މއާްދާއަށް  މި  )ވަގުތުކޮޅަކަށްފަހު( 

 ކަސްޓޯޑިއަލް ފެސިލިޓީ މި އިބާރާތް  ޖެނެރަލްގެ އޮފީހުން މި ފޮނވުަނީ، މި މއާްދއާަށް ހުށަހަޅާފއަިވާ އިޞްލާޙުގައވިާ

އުނިކުރުމަށް ފެނެއެވެ. ރާއްޖޭގެ ހުރިހާ ރަށްރަށުގައި މިފަދަ ކަސްޓޯޑިއަލް ފެސިލިޓީތައް ގާއިމުކުރވެިފައި ނުވާއިރު މިގޮތަށް 

  45ކޮޅަކަށްފަހު(  މި މއާްދާ އިޞްލާޙުކުރުމަކީ އެކަށީގެންނުވާ ދަތިތަކާ ކުރިމަތިލާންޖެހޭ ކަމެއް ކަމުގައި ފެނއެވެެ. )ވަގުތު

ގެ )ހ( އަށް ޕްރޮސކެިއުޓަރ ޖެނެރަލް ވެސް ފޮނއުްވާފައި އޮތް އިޞްލާޙަށް ވެސް ރިޢާޔަތްކުރުމއާެކުގައި އަޅުގަނޑުމެން 

ކޯޓު އަމުރއެްގެ ދަށުން ނވުަތަ ކޯޓު އަމުރަކާ   -ގެ )ހ(  45މިހާރު އެ މއާްދއާަށް މި ގެނައި އިޞްލާޙު ދަންނވަައިލާނަން.  

މީހަކު ހައްޔަރުކޮށްފި ކަމުގައި ވާނަމަ ލަސްނުކޮށް ފުލުހުންގެ މަރުކޒަަކަށް އޭނާ ގެންދަނވްާނެއެވެ. އަދި  ނުލާ ނަމވަެސް  

އޭނާ   ފެސިލިޓީއަކަށް  ކަސްޓޯޑިއަލް  ލަސްނުކޮށް  ނިންމައިފިނަމަ  ކޯޓުން  ބަހައްޓަން  ބަންދުގައި  އިތުރަށް  އޭނާ 

ވަނަ މއާްދާގެ )ށ(   45ވެވިއްޖެ. އެގޮތަށް ފާސްވީ. ބުނެވިދިޔަ  ގެންދަނވްާނެއެވެ. މިގޮތަށް އަޅުގަނޑުމެންނަށް އއެްބަސް 

ގޮތަށް އިޞްލާޙުކުރުން.   ގެނައުމާއެކު އޭނާގެ   -ގެ )ށ(  45އަންނަނިވި  މަރުކޒަަކަށް  ފުލުހުންގެ  މީހާ  ހއަްޔަރުކުރެވޭ 

ހއަްޔަ އޭނާގެ  އޮފިސަރު  އިސް  ހުރި  މަރުކޒަުގައި  އެ  ވަގުތު  އެ  ރކެޯޑުކުރުމަށްފަހު  ގޮތެއް މަޢުލޫމާތު  ރާއިމެދު 

ނިންމަނވްާނއެެވެ. )ވަގުތުކޮޅަކަށްފަހު( އާދެ! އެ އަކުރަކަށް ކޮމެންޓެއް ވެސް ނެތް ލިބިފައެއް. އަޅުގަނޑުމެންނަށް ވެސް  

އަޅުގަނޑު ލަފޒުަކަށް ކުޑަ ބަދަލެއް ގެނެއްސިން. އެ ލަފުޒު ހިމަނއަިގެން  މި އއެްބަސްވެވުނީ މިގޮތަށް. ދެން ދެނމްެ 

ހއަްޔަރުކުރެވޭ މީހާ ފުލުހުންގެ މަރކުޒަަށް ގެނައުމާއެކު އޭނާގެ    -ގެ )ށ(  45ށް ދަންނވަައިލާނަން.  އަޅުގަނޑު އިތުރަ

ގޮތެއް  ހއަްޔަރާއިމެދު  އޭނާގެ  އޮފިސަރު  އިސް  ހުރި  މަރުކޒަުގައި  އެ  ވަގުތު  އެ  ރކެޯޑުކުރުމަށްފަހު  މަޢުލޫމާތު 

އެއްބަސްވެވި  އަޅުގަނޑުމެންނަށް  މިގޮތަށް  ދެންމެ  ނިންމަނވްާނއެެވެ.  މަޢާފްކުރއަވްާ!  އާދެ!  )ވަގުތުކޮޅަކަށްފަހު(  އްޖެ. 

ދޫކޮށްލީ.  ސްޕޭސް  އެއީ  އޮޅުމަކުން.  ދެންނވެުނީ  މި  ގެނައިކަން  ބަދަލެއް  އަކުރަކަށް  ލަފޒުަކަށް،  ދެންމެ  އަޅުގަނޑު 

ބުނވެިދިޔަ    -48ދީފަ.  "އެމަރުކޒަު" އެހެން އިންއިރުގައި ސްޕޭސް ނެތުން. އޭރު ކުރގީައި ނެތީ. މިހާރު އެ އޮތީ ސޕްޭސެއް  

ހއަްޔަރުގައި ބަހައްޓައިގެން ފުލުހުން   -ގެ )ށ(   46ވަނަ މއާްދާގެ )ށ( އަންނަނިވި ގޮތަށް އިޞްލާޙުކުރުން.    46ގާނޫނުގެ  

ތިމާގެ  އޭނާގެ  ނވުަތަ  ވަކީލަށް  ގާނޫނީ  އޭނާގެ  ކުރިން  ފެށުމުގެ  އޭނާއާ ސވުާލުކުރަން  ޙާލަތުގައި  މީހަކާ ސވުާލުކުރާ 

ނުވަތަ ތަނއެް މީހަކަށް  ހުރި  އޭނާ  ފުރުޞަތުދީ  ފޯނުކުރުމުގެ  މީހަކަށް  އެހެން  ޙިމާޔަތްކޮށްދވެޭނެ  މަސްލަޙަތު  އޭނާގެ   

ބަޔާންކުރުމުގެ ފުރުޞަތު ދޭންވާނެއެވެ. )ވަގުތުކޮޅަކަށްފަހު( އާދެ! އެ މއާްދާއަކަށް އެއްވެސް ފަރާތަކުން ކޮމެންޓެއް ވެސް  

ނޑުމެންނަށް ކޮމިޓއީަށް މި ފެނުނީ މި މއާްދއާަށް އިތުރު ބަދަލެއް ގެންނަން ލިބިފއަެއްނުވޭ. އެހެނވްީމައާއެކުގައި އަޅުގަ

ވަނަ މއާްދާގެ )ބ( އަންނަނިވި   46ބުނވެިދިޔަ ގާނޫނުގެ    -49ނުޖެހޭ ކަމަށް. އޮތްގޮތަށް ފސާްވީ. )ވަގުތުކޮޅަކަށްފަހު(  

ންކޮށްފައި ނވުާހާ ހިނދަކު މި މއާްދާގެ އެހެން ގާނޫނެއްގައި އެހެން ގޮތަކަށް ބަޔާ -ގެ )ބ( 46ގޮތަށް އިޞްލާޙުކުރުން. 

ގަޑއިިރު ފާއިތުވއާިރު ވެސް އެކަށީގެންވާ ސަބަބަކާ    24)ނ(ގެ ދަށުން ގާނޫނީ ވަކީލަކު ހަމަޖައްސަން ދޭ ފުރުޞަތުގައި  

ދވެިދާނެއވެެ.  ކުރއިަށް  ސވުާލުކުރުމާއިގެން  އޭނާއާ  ފުލުހުންނަށް  ނވުާނަމަ  ހޒާިރުވެފައި  ވަކީލު  ގާނޫނީ  ނުލައި 

ގެ )ބ( މި އަކުރަކަށް ނެތް ކޮމެންޓެއް ވެސް ލިބިފއަެއް. ދެން ކޮމިޓީން ދެންމެ އިޞްލާޙެއް    46ގުތުކޮޅަކަށްފަހު(  )ވަ

އެހެން ގާނޫނެއްގައި އެހެން ގޮތަކަށް ބަޔާންކޮށްފައި ނވުާހާ ހިނދަކު މި ގާނޫނުގެ   -ގެ )ބ( 46ގެނއެްސަ މި އަކުރަށް.  

ގަޑއިިރު ފާއިތުވއާިރު ވެސް އެކަށީގެންވާ ސަބަބަކާ    48ސަން ދޭ ފުރުޞަތުގައި  )ނ(ގެ ދަށުން ގާނޫނީ ވަކީލަކު ހަމަޖއަް

ނުލައި ގާނޫނީ ވަކީލު ހާޒިރވުެފައި ނވުާނަމަ ފުލުހުންނަށް އޭނާއާ ސުވާލުކުރުމާއިގެން ކުރިއަށް ދވެިދާނއެެވެ. އެއީ ކުރީގައި  

އިރު. މި މއުްދަތު މި ދިނީ. އެހެނވްީމާ، މި  ގަޑި   48ގަޑިއިރު. މިހާރު މި ކޮމިޓީން މި ގެނވެުނު ބަދަލކަީ    24އޮތީ  

  46ބުނވެިދިޔަ ގާނޫނުގެ    -50މއުްދަތު، މި އިޞްލާޙު އަޅުގަނޑުމެން ކޮމިޓއީަށް ބަލއަިގަނެވއިްޖެ. )ވަގުތުކޮޅަކަށްފަހު(  

ސް  މި މއާްދާގެ )ބ(ގައި އެހެން އޮތް ނަމވަެ  -ގެ )ޅ(  46ވަނަ މއާްދާގެ )ޅ( އަންނަނިވި ގޮތަށް އިޞްލާޙުކުރަން.  

ހއަްޔަރުގައި ހުރި މީހއާަށް ގާނޫނީ ވަކީލަކު ހަމަޖައްސަން ދެވޭ ފުރުޞަތުގައި އޭނާ ގާނޫނީ ވަކީލަކު ޢއަްޔަންކުރުމަށްފަހުގައި  

ވެސް އޭނާގެ ވަކީލު ހާޒިރުނުވެއްޖެނަމަ އަދި ވަކީލު ހާޒިރުވެފައި ނވުަނީ ހއަްޔަރުކުރވެިފައިވާ ފަރާތަށް އެންގުމަކާ ނުލައި  

ގަޑިއިރުގެ އިތުރު ފުރުޞަތެއް އޭނައަށް ދޭނވްާނެއެވެ. އަދި    12 އެހެން ގާނޫނީ ވަކީލަކު ޢައްޔަންކުރުމަށް  ކަމުގައި ވާނަމަ

ގަޑިއިރު ފާއިތުވާއިރު ވެސް އެކަށީގެންވާ ސަބަބަކާ ނުލައި ގާނޫނީ ވަކީލު ހާޒިރުވެފައި ނވުާނަމަ ފުލުހުނންަށް    12އެ  

ގެ )ޅ( އަޅުގަނޑުމެން އިޞްލާޙު މި ކުރީ   46އެވެ. )ވަގުތުކޮޅަކަށްފަހު(  އޭނާއާ ސުވާލުކުރުމާއިގެން ކުރއިަށް ދވެިދާނެ

މި މއާްދާގެ    -ކުރީގައި ދީފައި އިން އަދަދު، މއުްދަތު. އެ މުއްދަތަށް ބަދަލެއް މި ގެނައީ. އަޅުގަނޑު ކިޔާލާނަން. )ޅ(

ޖައްސަން ދެވޭ ފުރުޞަތުގައި އޭނާ )ބ(ގައި އެހެން އޮތް ނަމަވެސް ހއަްޔަރުގައި ހުރި މީހއާށަް ގާނޫނީ ވަކީލަކު ހަމަ

ނވުަނީ  ހާޒިރުވެފައި  ވަކީލު  އަދި  ހާޒިރުނވުއެްޖެނަމަ  ވަކީލު  އޭނާގެ  ވެސް  ޢއަްޔަރުކުރުމަށްފަހުގައި  ވަކީލަކު  ގާނޫނީ 

ގެ  ގަޑިއިރު   12ހައްޔަރުކުރެވިފައިވާ ފަރާތަށް އެންގުމަކާ ނުލައި ކަމުގައިވާނަމަ އެހެން ގާނޫނީ ވަކީލަކު ޢއަްޔަންކުރުމަށް  

އެކަށީގެންވާ ސަބަބަކާ ނުލައި   12އިތުރު ފުރުޞަތެއް އޭނއަަށް ދޭނވްާނއެެވެ. އަދި އެ   ގަޑއިިރު ފާއިތުވާއިރު ވެސް 

ގާނޫނީ ވަކީލު ހާޒިރުވެފައި ނުވާނަމަ ފުލުހުންނަށް އޭނާއާ ސވުާލުކުރުމާއިގެން ކުރއިަށް ދެވިދާނއެެވެ. )ވަގުތުކޮޅަކަށްފަހު(  

އަޅުގަނ ގޮތަށް  މއާްދާ.  މިދެންނެވި  އޮތް  ދެން  ފާސްވީ.  މިގޮތަށް  މއާްދާ  މި  އއެްބަސްވެވިފައިވާތީވެ    - 51ޑުމެންނަށް 

ހ( އެހެން ) 47؛ ވަނާ މއާްދާގެ )ހ( އަންނިވި ގޮތަށް އިޞްލާޙުކުރުން. ހަނުހުރުމުގެ ޙައްޤު  47ބުނވެިދިޔަ ގާނޫނުގެ  

ބަޔާންކޮށްފައި ނވުާހާ ހިނދަކު އަދި މި ގޮތަކަށް  އެހެން  ޙާލަތުގައި  ގާނޫނެއްގައި  ބަޔާންކޮށްފައިވާ   މއާްދާގެ )ޅ(ގައި 

ފިޔވަައި ޖިނާޢީ ކުށެއްގެ ތުހުމަތުގައި ސުވާލުކުރެވޭ މިހއާަށް ތިމާއަކީ ކކާުކަން އަންގައިދިނުން ފިޔވަައި އިތުރު އެހެން 

ތިޔާރުކުރވެިދާނެއެވެ.  އެއްވެސް މަޢުލޫމާތެއް ނުދީ ހަނުހުރުމުގެ ޙައްޤުގެ ބޭނުން ހިފުމަށް ކޮންމެ ވަގުތެއްގައި ވެސް އިޚު

އަދި އެ ޙައްޤުގެ ބޭނުން ހިފާނަމަ އެ ޙއަްޤު އޭނާ އިޚުތިޔާރުކޮށްފިކަން ފާޅުގައި ބުނަންވާނއެެވެ. އަދި އެކަން ލިޔުމުން  

ކޮމެންޓަކީ   އެއް  ތެރއެިން  އޭގެ  ލިބިފަ.  ކޮމެންޓް  އޮތް  އެބަ  މއާްދއާަށް  މި  )ވަގުތުކޮޅަކަށްފަހު(  ރކެޯޑުކުރަންވާނެއެވެ. 

ސކެިއުޓަރ ޖެނެރަލް އޮފީހުގެ ކޮމެންޓެއް. މި މާއްދާއަށް ހުށަހެޅިފއަިވާ އިޞްލާޙުގައިވާ )ޅ(ގައި ބަޔާންކޮށްފައިވާ  ޕްރޮ

"ޙާލަތް" އެ ޢިބާރާތް އުނިކުރުމަށް ފެނޭ. )ވަގުތުކޮޅަކަށްފަހު( ޕްރޮސކެިއުޓަރ ޖެނެރަލް ކމޮެންޓް އެކަނި ދއެްތޯ އއެަށް 

ނެރަލްގެ ކޮމެންޓް އެކަނި. ޕްރޮސކެިއުޓަރ ޖެނެރަލްގެ ކޮމެންޓުގައި މި ދެންނެވި  ލިބިފައި އެ އޮތީ. ޕްރޮސެކިއުޓަރ ޖެ

ފަދއަިން އެ ބަޔާންކުރަނީ މި މާއްދާއަށް ހުށަހަޅާފައިވާ އިޞްލާޙުގައިވާ )ހ(، )ނ( އަދި )ރ(ގއަި މި މާއްދާގެ )ޅ(ގައި  

ތުމަކީ ހަމަޖެހޭ ކަމެއް ކަމުގައި ނުދެކެމެވެ. ދެއްތޯ.  ބަޔާންކޮށްފައިވާ ޙާލަތުގައި ފިޔަވައި މި މއާްދއާިން ބަޔާންކޮށްފައި އޮ

ދެން އަދި މި މއާްދާ ހުށަހަޅާފއަިވާ އިޞްލާޙުގައިވާ )ޅ(ގައި ބަޔާންކޮށްފައިވާ "ޙާލަތް" އެ ޢިބާރާތް އުނިކުރުމަށް ފެނއެވެެ.  

ބޭނު ޙައްޤަކީ  ހަނުހުރުމުގެ  ފާހަގަކުރވެުނީ  މި  ންވާ ކޮންމެ ވަގުތެއްގައި،  އެހެނވްީމާ، އަޅުގަނޑުމެން ކޮމިޓއީަށް ވެސް 

ހިނދއެްގައި އިޚުތިޔާރުކުރުމުގެ ޙއަްޤު. އެއީ ވަކީލަކު ލިބުނަސް، ނުލިބުނަސް އެ ޙައްޤު އޮވޭ. އެއަކަށް އިސްތިސްނާއެއް  

ނުލވެޭނެ. އެހެނވްީމާ، މި މާއްދާގައި، މި އަކުރުގައި މި އޮތް ޖުމްލަ ހަނުހުރުމުގެ ޙައްޤަށް އުނިކަން އަންނާނެ ފަދއަިން  

މި އޮތްގޮތް ދަނންވަައިލާނަން އަޅުގަނޑުމެން  އެ އޮތް ޖުމްލަ އުނިކޮށް އަޅުގަނޑުމެން އިޞްލާޙު މި ކުރަނީ. މިހާރު 

އެހެން ގާނޫނެއްގައި އެހެން ގޮތަކަށް ބަޔާންކޮށްފައި ނވުާހާ ހިނދަކު ޖިނާޢީ   -ގެ )ހ(  47އިސްލާޙުކުރިގޮތާއި އެކުގައި.  

މީހއާަށް ތިމާއަކީ ކާކުކަން އަންގައިދިނުން ފިޔަވައި އިތުރު އެހެން އެއްވެސް މަޢުލޫމާތެއް ކުށެއްގެ ތުހުމަތުގައި ސުވާލުކުރެވި  

ޙައްޤުގެ   އެ  އަދި  އިޚުތިޔާރުކުރވެިދާނއެެވެ.  ވެސް  ވަގުތެއްގައި  ކޮންމެ  ބޭނުންހިފުމަށް  ޙއަްޤު  ހަނުހުރުމުގެ  ނުދީ 

ނަނވްާނއެެވެ. އަދި އެކަން ލިޔުމުން ރކެޯޑުކުރަންވާނެއެވެ.  ބޭނުންހިފާނަމަ އެ ޙއަްޤު އޭނާ އިޚުތިޔާރުކޮށްފިކަން ފާޅުގައި ބު

)ވަގުތުކޮޅަކަށްފަހު(   ފާސްވީ.  އއެްބަސްވީ.  އަޅުގަނޑުމެންނަށް  މި    47މިގޮތަށް  އަޅުގަނޑުމެން  ދެންމެ  )ހ(  ގެ 

ޅުގަނޑުމެންގެ  އއެްބަސްވެވުނު ގޮތަށް އެހިސާބަށް އަޅުގަނޑުމެން މަސައްކަތް ވެސް މއިަދު މި ނިންމާލނަް މި ޖހެެނީ އަ

 ކައިރިވީމއަާއެކުގައި. ހުރިހާ އއިޒްަތްތެރި މެންބަރުންނަށް ވަރަށް ބޮޑަށް ޝުކުރުދަންނވަަން އަޅުގަނޑުމެންގެ މި  ވޯޓުގަޑި

ބިލުގެ މަސައްކަތުގެ  ބިލުގެ މަސައްކަތްކު މި  އަދި  ބޮޑަށް ޝުކުރުދަނވްަން.  އެއްބާރުލުމަށް ވަރަށް  ރުމުގައި ތި ދއެްވާ 

އަޅުގަ އަޅުގަނޑުމެން  ތެރއެިން  ވެސް  ނޫން  އެ  ފަރާތްތަކާއި  ބެހޭ  ކަމާ  ދއަުލަތުގެ  ހިސާބަކުން  ކޮންމވެެސް  ނޑުމެން 

އެކުލަވާލުމަށްފަހު، ބަލާލމުށަްފަހުގއަި  މުޅި ބިލު  ދަޢުވަތުދޭން ބޭނުންވާ ފަރާތްތކަަށް ދަޢުވަތުދީގެން އަޅުގަނޑުމެން މި 

 ންނާނެ. ވަރަށް ބޮޑަށް ޝުކުރިއްޔާ މިހާހިސާބުން ނިމުނީ ބއަްދަލވުުން. އެހެން ބޭފުޅުންނާ އެކުގައި ބައްދަލުކުރުން ވެސް އޮ

